MPANGO WA UTEKELEZAJI WA KAMPENI YA AJIRA KWA VIJANA

Vipengele saba vya utekelezajiwa wa Kampeni ya Ajira kwa Vijana Duniani vilitokana na mikutano mbalimbali ya wataalamu iliojadili jinsi ya kuboresha Ajira kwa Vijana Duniani

Vipengele vinne vya mwanzo yaani Uajiri, Ukuzaji wa Nafasi za  Ajira, Usawa na Ujasiriamali ni muongozo uliotolewa na Umoja wa Mataifa kwa kupitia  Youth Employment Network (YEN), Kipengele cha Tano Mazingira Endelevu kiliongezwa wakati wa Mkutano Mkuu wa Dunia wa Maendeleo Endelevu (the World Summit for Susitanable Development (WSSD)). Kipengele cha sita ambacho ni Uwezeshaji kiliongezwa  wakati wa Mkutano Mkuu wa Kwanza wa Ajira kwa Vijana Duniani uliofanyika Misri mwaka 2002 na kipengele cha saba  ambacho ni Elimu kiliongezwa na UNESCO wakati wa Mkutano Mkuu wa Pili wa Ajira kwa Vijana Duniani uliofanyika Mexico mwaka 2004.

Kwa pamoja vipengele hivyo vinafahamika kwa jina maarufu 7Es kwa kuwa kwa maneno ya Kiingereza vipengele vyote ninaanza na herufi “E” kama ifuatavyo:-

Elimu (Education) 

Suala la Ajira ni lazima lizingatie elimu bora kuanzia ngazi ya awali ili vijana waweze kuingia kwenye soko la ajira wakiwa na uwezo wa kukabiliana na changamoto mbalimbali.

Uajiri (Employability)

Kuhakikisha kuwa vijana wote wanapata elimu na mafunzo pamoja na msaada wa kutosha katika kipindi cha mpito wanapotafuta ajira au kujiajiri bila ya kujali eneo wanalotoka au itikadi zao.  Hatuwezi kupambana na changamoto za kesho kwa kutumia mbinu za jana.  Ni lazima taasisi zote za elimu zitoe fikra na mtazano mpya kwa kutumia zana za kisasa.  Ni lazima zitoe mbinu zitakazomfanya kijana ajiamini na kuingia kwenye soko huria la ajira kwa ushindani, pamoja na kudadisi mambo ambayo hayajafanyiwa kazi.

Ukuzaji wa Nafasi za Ajira (Employment Creation)

Kuridhia sera zote za kazi zinazokuza uchumi, kuondoa urasimu katika utoaji mitaji na kuhimiza taasisi mbalimbali, kusaidia uzalishaji na masoko kwa wafanyabiasha ndogondogo pamoja na kutoa mikopo yenye masharti nafuu. Sekta ya biashara  inaowajibu mkubwa wa kuwasaidia wafanya biashara wadogo na vijana waliojiajiri katika uzalishaji na masoko.

Usawa (Equity)

Kutoa fursa sawa kwa wote ili vijana watambue umuhimu wao. Elimu, afya na lishe ni haki za msingi kwa wote.  Kipaumbele kitolewe kwa mahitaji ya walemavu, watu wa vijijini, na makundi yaliyo sahaulika au dharaulika katika jamii. Zaidi ya hayo wasichana ni lazima wapewe upendeleo wa dhati katika kupata elimu na ajira kwani kwa miaka mingi wamekuwa wakipuuzwa, kudharauliwa na kubaguliwa na jamii sehemu mbalimbali duniani. Ni ukweli usiopingika hakuna jamii yoyote duniani ambayo imeweza kutumia walau nusu ya vipaji vya watu wake wote.

Utafutaji au Ujasiriamali (Entrepreneurship)

Kuwawezesha vijana kuwa wabunifu na kupata fursa ya kujiendeleza kijamii na kiuchumi. Watafutaji wadogowadogo  kwenye masoko ya mitaji au vijijini ni vielelezo tosha vya watu wanaojenga maisha yao na ya wenzao. Ni lazima tuwasaidie katika jitihada zao bila kuchoka.

Mazingira Endelevu (Environment Sustainability)

Kujenga mazingira endelevu ya nafasi za ajira kwa kuzingatia mambo mbalimbali kama maji, ardhi, nishati, anga, viumbe hai na ikolojia. Itakuwa sio busara kuharibu mazingira kwa kisingizio cha ajira ya muda mfupi. 

Uwezeshaji (Empowerment)

Kuendeleza nafasi mbalimbali zinazoletwa na mapinduzi ya teknolojia ya mawasialiano na upashanaji habari kwa kuwajumuisha waliotengwa na kuwafikia wale ambao hawajafikiwa kwa misingi ya elimu na ujuzi.  Muundo wote wa  taasisi; kuanzia utoaji wa mikopo,  matumizi ya rasilimali, uzalishaji na masoko hauna budi kuangaliwa upya ili kuwawezesha vijana kukidhi kiu yao ya kuwa na maisha bora na endelevu.

SHUGHJULI AMBAZO ZIMESHAFANYWA NA YES-TANZANIA KATIKA NGAZI YA KITAIFA NA KIMATAIFA

Baada ya Mkutano Mkuu  wa Kwanza wa Ajira kwa Vijana Duniani  uliyofanyika Misri septemba 7-11, 2002 mambo mbalimbali yamefanyika katika ngazi ya Kitaifa na Kimataifa.

Kwanza kabisa Serikali ilikubali kuzindua Kampeni ya Ajira kwa Vijana katika ngazi ya Taifa. Kampeni hiyo ilizinduliwa na Naibu Waziri wa Kazi Maendeleo ya Vijana na Michezo Mheshimiwa Mudhihir Mudhihir katika hafla iliyofanyika katika shule ya msingi Kisutu Dar es salaam  Desemba 13, 2002.

Machi 2003  Rais wa Jamhuri ya muungano wa Tanzania Mheshimiwa Benjamini Mkapa alihamasisha utekelezaji wa Mpango wa Ajira kwa vijana wakati alipofungua mkutano wa Mawaziri wa Kazi wa nchi za Jumuiya ya Maendeleo ya Kusini mwa Afrika (SADC). Hotuba hiyo ya Rais iliidhihirishia dunia kuwa sauti ya vijana wa Kitanzania inasikika katika ngazi za juu.

May 2003 YES Tanzania ilishiriki katika warsha ya Kimataifa ya uongozi iliyofanyika Chennai, India.

Kuanzia mwaka 2003 hadi sasa Mitandao ya YES katika nchi za Jumuiya ya Maendeleo Kusini mwa Afrika zilianzisha miradi ya pamoja (YES-SADC) na kutoa mafunzo ya uongozi kwa waratibu wake, kufanya utafiti jinsi ya kukuza ajira binafsi ambapo Kambi ya vijana ya Madale ya Dar es salaam ilitumika kama mfano bora kwa Tanzania.

Pia hivi sasa kuna mradi wa ujasiriamali kwa nchi za SADC ambapo vijana 100 wa Tanzania watanufaika na mafunzo ambapo vijana 50 watakaofanya vizuri watapatiwa mikopo ya kukuza miradi ya ujasiriamali. Mafunzo hayo yameshaanza kutolewa jijini Dar es salaam na yamedhaminiwa na mashirika wanachama wa YES ambayo ni  TechnoServe ya Tanzania na Mtandao wa Maendeleo ya Vijana wa Afrika Kusini (YDN).  

Desemba 2003 YES Tanzania ilishiriki katika Mkutano wa Ajira kwa Vijana kwa nchi za Bara la Asia uliyofanyika Hyderabad, India ambapo nchi nyingi za Asia zilionesha nia ya kushirikiana na Tanzania kukuza Ajira kwa vijana.

Mei - Oktoba Mwaka 2004 Pia Serikali kwa kutumia Mbio za Mwenge ilisambaza ujumbe juu ya Kampeni ya Ajira kwa Vijana katika wilaya zote nchini sambamba na uhamasishaji wa Malengo ya Maendeleo ya Milenia na ujumbe wa kupambana na maambukizi ya UKIMWI.

Juni 2004 mwaka 2004 YES Tanzania ilishiriki katika Mkutano wa Wataalamu wa Umoja wa Mataifa wa kukuza nafasi za Ajira kwa vijana mijini (UN Experts Group Meeting) uliofanyika mjini Nairobi, ambapo UN Habitat, UNEP, YEN, na mashirika mbalimbali ya kimataifa yalioahidi kusaidia kukuza Ajira kwa Vijana kwa nchi za Africa ikiwemo Tanzania. Hivi sasa Manispaa ya Kinondoni kwa kushirikiana na YES Tanzania na UN Habitat wanaandaa Mpango wa kukuza Ajira kwa Vijana katika Manispaa ya Kinondoni.

Oktoba mwaka 2004 YES Tanzania ilishiriki kikamilifu katika Mkutano Mkuu wa Pili wa Dunia wa Ajira kwa Vijana Duniani, uliyofanyika Mexico ambapo Waziri, Katibu Mkuu na Mkurugenzi toka Wizara ya  Kazi, Maendeleo ya Vijana na Michezo pamoja na Mjumbe toka Ofisi ya Makamu wa Rais waliiwakilisha Serikali ya Tanzania katika Mkutano huo.

Mwezi huo huo YES Tanzania ilishiriki katika Mkutano wa kanda ya Latin Amerika na Carribean kuhusu Athari za matumizi ya madawa ya kulevya kama madhara ya ukosefu wa ajira.

Machi 2005 YES Tanzania ilishiriki katika Mkutano wa Tume ya Umoja wa Mataifa ya Uchumi wa Afrika (UNECA) kanda ya Afrika Mashariki uliyoweka mikakati ya kukuza Ajira kwa Vijana katika nchi za Shelisheli, Madagascar, Eritrea, Ethiopia, Djibouti, Comoros, Somalia, Kenya, Uganda, Tanzania, Jamhuri ya Kidemokrasia ya Congo, Rwanda and Burundi.

Aprili mwaka 2005 Mratibu wa YES Tanzania aliwakilisha vijana wa Afrika katika maadhimisho ya Asian-African Summit ambapo alitoa mada katika warsha ya  kuweka mikakati ya kukuza uhusiano kati ya vijana wa Afrika na Asia  hususani katika masuala ya maendeleo ya ya  kijamii na kiuchumi ambapo suala la ajira kwa vijana lilipewa kipaumbele. 

Juni mwaka 2005 YES Tanzania ilishiriki katika Mkutano wa  Maendeleo ya nchi za Afrika (NEPAD) ambapo uliweka mikakati ya  kuanzisha kitengo cha vijana cha Teknolojia ya Mawasiliano na Habari kiitwacho Youth NEPAD ICT. Lengo la Kitengo hicho ni kukuza mawasiliano rahisi  na kuhamasisha vijana wa Afrika ili kuwapatia fursa ya kushiriki kwenye mchakato mzima wa sera ya ICT kama sehemu mojawapo ya kukuza ajira.

Septemba  mwaka 2005 YES Tanzania kwa msaada wa Serikali iliweza kupeleka mwakilishi wa vijana kwenye Mkutano Mkuu wa 60 wa Umoja wa Mataifa (UNGA).

Oktoba 12-14 mwaka 2005 YES Tanzania ilishiriki katika Mkutano wa Kamati ya Wataalamu wa Ajira kwa vijana ulioandaliwa na UNIDO kwa ajili ya kuweka Mpango wa kuhamasisha na kukuza ujasiriamali kwa kutumia Agro-Business na Renewable Energy kama njia ya kukuza ajira kwa vijana.

Oktoba 16-22 mwaka 2005 Mjumbe wa YES Tanzania na Mwakilishi wa vijana wa Jumuiya ya Madola alikwenda Lesotho kuhudhuria mkutano wa Jumuiya ya Madola. 

